
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ষ্টিল্ লাইফ্



রজনীগন্ধা রয়েছে ফুলদানীতে

ধুপ পুড়ে গেছে, ধূপদানী ছাইভরা

খোলা জানালায় পর্দা উড়ছে হাওয়ায়,

টেবিলের নীচে একজোড়া চটি জুতো।


যেমন তেমন বিছানায় ধুলোভরা

তাকভরা বই পড়ে আছে অগোছালো

আলনায় ভরা জামা কাপড়ের স্তূপ,

অবহেলা মেখে রয়েছে অনাদৃত।


তালা দেয়া দোর ফাঁক করে উঁকি দিই

যার এ রাজ্য, সে আর এখানে নেই,

হু হু হাওয়া এসে তুলে যায় হাহাকার

স্থির হয়ে আছে স্মৃতি বিজড়িত ঘর।

	        এই পাতাটি অন্য কোনো ভাষায় উপলব্ধ নয়।

